
SAN GUZEPP U L-FAMILJA

Fil-Vangelu tal-lum (Lq 15:11-32) thabbrilna test profond hafna, tant illi hemm min jghid li
f’din il-parabbola San Luga jaghtina sintezi tal-Vangelu tal-hniena. Allura nistghu nirriflettu
fuq bosta aspetti ghall-hajja tal-bniedem tal-lum, iktar u iktar fil-kuntest ta’ dawn il-jiem illi
fihom il-Knisja qieghda ti¢¢elebra s-Solennita ta’ San Guzepp.

Socjeta minghajr missier

Teologu ta’ Zzmienna jghid: “We are living in a fatherless society”, ghax bla missier hija fi
krizi wkoll l-identita tal-bniedem, fir-relazzjoni mal-missier tal-iben jew bint. Ghaliex ged
nghixu f’socjeta minghajr missier? Bizzejjed inharsu ftit madwarna u nosservaw dak li qed
jigri madwarna, fit-toroq taghna u fil-familji taghna, biex nikkonfermaw li ged nghixu
f’soc¢jeta minghajr missier. “A fatherless society” ifisser li ghandna socjeta li la taf minfejn
gejja u langas lejnfejn sejra. Immaginaw bniedem li ma jafx lil missieru jew lil ommu.
Ghandna diversi esperjenzi bhal dawn ta’ persuni li trabbew fi djar tat-tfal ghax huma orfni,
mhux ghaliex tilfu l-genituri taghhom b’mod naturali imma ghaliex ma jafux lill-genituri
taghhom. Dawn il-persuni ma jistrihux gabel isibu lil ommhom jew lil missierhom. Meta
titlef lil missierek jew ’1 ommok titlef l-orjentament ta’ hajtek u ma jkollokx dak ir-riferiment
li tehtieg fil-hajja biex inti tkun taf intix miexi tajjeb jew miexi hazin.

U ghax ma nistghux nghaddu b’so¢jeta minghajr missier hlogna figuri jew sistemi ta’ hsieb li
nirrikonoxxuhom bhala missier! Jigrilna bhat-tifel iz-zghir tal-parabbola li tbieghed mid-dar,
u sar “fatherless son”, li berbaq il-ftit gid li kellu u sab ruhu fil-bzonn, f’sitwazzjoni tassew
umiljanti. ’Il boghod minn missieru huwa tilef l-identita tieghu bhala iben. Hekk ukoll
jigrilna ahna jekk nitbieghdu jew nghixu hajja minghajr riferiment tal-Missier: il-ftit gid li
ghandna nuzawh hazin, nghixu hajja kontinwament ta’ dipendenza u nsibu ruhna
f’sitwazzjonijiet tassew umiljanti. Imma forsi ahna tant ghomja li n-natura taghna ma
thalliniex nirrikonoxxu din il-kundizzjoni? Permezz ta’ din il-parabbola Kristu ged jghinna
niskopru min hu 1-Missier; dak il-Missier li b’idejh miftuha jhaddan lil uliedu kollha. Kemm
nixtieq li f’dan ir-Randan dan il-Missier ikun maghruf u mahbub!

San Pawl fl-Ittra tieghu lir-Rumani jaghmel affirmazzjoni gawwija: “Il-hlejjaq ged jistennew
herqana r-rivelazzjoni ta’ wlied Alla; ghax il-holqien jinsab taht il-frugha” (Rum 8:19-20).
Dak li San Pawl ged jghid lir-Rumani nistghu nghiduh perfettament ghalina: is-so¢jeta ged
tistenna r-rivelazzjoni ta’ wlied Alla! Is-socjeta tal-lum tidher indifferenti quddiem il-
fenomenu religjuz imma ghandha ghatx biex tiskopri li Gesu huwa Iben Alla, u f’Gesu
taghraf lilha nfisha. U jekk il-bniedem huwa iben, Alla huwa Missier, u jekk huwa Missier
allura ahna ahwa.

San Guzepp: ikona tal-iben

Illum nixtieq nitfa’ 1-harsa tieghi fuq San Guzepp, li ghalih zZgur ma nistghux nghidu li kien
“a fatherless son”, ghaliex il-ftit li nafu fuqu jixhdilna x’rabta huwa kellu mal-Missier.
Nixtieq li din ir-riflessjoni tghinna nifhmu, permezz ta’ Guzeppi, x’ifisser tkun iben tal-
Missier. Hafna drabi, u gustament, ahna nirriflettu fuq Guzeppi bhala l-missier, il-kustodju



tal-Tben ta’ Alla li sar bniedem. Imma gabel naslu ghal dan nixtieq li npoggi lil Guzeppi bhala
ikona ta’ kif 1-iben ghandu jirrelata mal-Missier.

I1-ftit li jghid il-Vangelu fuq Guzeppi jindikalna li bhall-iben iz-zghir tal-parabbola Guzeppi
wkoll kellu mumenti ta’ diffikulta, kellu mumenti fejn ma fehemx lill-Missier! Imma filwagqt
li 1-iben iz-zghir ipprova jsolvi l-problema billi nfatam minn missieru u tbieghed minnu,
Guzeppi ghall-kuntrarju jistaqsi x’inhi r-rieda tal-Missier u huwa ubbidjenti lejh. Huwa
ghamel dik il-qabza tal-imhabba u twahhad mal-Missier. Guzeppi jurina li fil-hajja taghna
bhala wlied mahbuba ta’ Alla nghaddu minn mumenti ta’ dlam u ta’ qtigh il-qalb, imma I-
gawwa tal-fidi twassal lill-bniedem biex jirrelata ma’ Alla u jistharreg u jogghod ghar-rieda
tal-Missier. Kieku l-iben iz-zghir baga fid-dar ta’ missieru ma kienx jghaddi minn dawk il-
mumenti umiljanti imma kien igawdi mill-gid ta’ missieru. Il-missier xtaq illi jakkwista lura
lill-iben, mhux tant biex jippossedih u jkun tieghu, imma halli jghinu jiskopri u jghix id-
dinjita tieghu ta’ persuna li huwa wild ta’ Alla.

Nisthajjel li anki 1-Missier jagixxi ma’ Guzeppi kif il-missier tal-parabbola agixxa mal-iben
iz-zghir. I1-Missier lil Guzeppi jlibbsu 1-libsa tad-dinjita tieghu ta’ persuna, tad-dinjita tieghu
bhala iben; ilibbsu wkoll i¢-curkett tal-fedelta tieghu lejn martu, Marija, 1i hija espressjoni
tal-imhabba tieghu lejn il-Missier; ixiddlu wkoll is-sandli biex jista’ jmidd il-passi tieghu fic¢-
certezza, bil-liberta kollha fil-pellegrinagg ta’ fidi li m’hux hafif.

Allura dan huwa l-appell tieghi ghalina lkoll: li f’realta bhal taghna, fejn geghdin nghixu
f’dinja minghajr missier, nistenbhu u niskopru l-wi¢¢ sabih ta’ dan il-Missier li jrid ihaddanna
lkoll u li Ikoll irid ilibbisna I-libsa s-sabiha, i¢-curkett tal-fedelta, is-sandli biex inkunu hielsa.
Gesu jghidilna li “il-verita taghmilkom hielsa tassew” (Gw 8:32), u Guzeppi huwa ikona ta’
kif ahna nistghu niksbu din il-verita biex nghixu 1-vokazzjoni proprja taghna skond l-identita
taghna bhala wlied il-Missier. Imbaghad inkunu f’pozizzjoni biex ahna, bil-hajja taghna ta’
kuljum, mghejjuna minn din ir-riflessjoni spiritwali, frott il-Kelma ta’ Alla, nirrivelaw lis-
socjeta taghna min huma l-ulied ta’ Alla fis-socjeta. Id-dinja qged tistenna bil-herqa din I-
ahbar.

San Guzepp: ikona tal-Missier

Nistagsu x’diffikultajiet hemm biex il-bniedem jaghraf lil Alla bhala Missier? X’wassal lill-
bniedem biex jemargina lil Alla jew biex jeskludih mill-hajja tieghu ta’ kuljum? Fil-
vokabularju taghna I-kelma “missier” giet svojtata mis-sens veru taghha. Irridu nistagsu jekk
fil-mod kif il-missirijiet ged jghixu l-esperjenza fil-familja jew kif ahna s-sacerdoti nghixu
bhala missirijiet spiritwali taghkom, ahniex nagixxu b’tali mod li 1-kuncett ta’ missier
battalnieh minn kull tifsira u veru sens, bil-konsegwenza li 1-bniedem tal-lum xhin jigi biex
jirriferi ghal Alla u jaghzlu bhala 1-Missier, ma jintebahx bih!

Niftakar meta darba, waqt li kont ged naghmel il-katekizmu lit-tfal, kellimthom fuq Alla I-
Missier. Qabez tifel u qalli li ma riedx jaf b’dan Alla 1-Missier; “Ma rridx li jkolli x’nagsam
mieghu”, qalli! Dan il-kliem lili ssorprendieni u meta stagsejtu ghaliex ghamel din ir-
reazzjoni hu qalli 1i ma riedx ikun jaf b’Alla 1-Missier jekk dan kien jixbah lil “missieru” fil-
familja, ghaliex dan kien isawwat lil ommu, jiehu mara ohra d-dar taghhom u lanqgas kien
jipprovdilhom ghixien.

U allura din hija t-tieni mistogsija li npoggi ghar-riflessjoni taghna: meta ahna geghdin
nghixu I-ministeru patern taghna bhala genituri, x’kontenut geghdin nghaddu lil uliedna?
Hawnhekk il-parabbola tal-Vangelu wkoll taghtina hjiel ta’ kif ghandu jkun il-missier. Il-



missier huwa dak li lill-iben il-kbir gallu: “Ma tafx li dak li huwa tieghi huwa tieghek?”. Jien
nifthem li l-missier tal-parabbola mhux biss ta lil ibnu 1-gid materjali tieghu imma wkoll tah
lilu nnifsu. Nibza’ 1i fil-familji taghna hafna drabi I-genituri jikkuntentaw b’li jipprovdu 1-gid
materjali lil uliedhom, imma ma jaslux biex jaghtuhom lilhom infushom. L-esperjenza
tghallimna li ahna tqgal biex naccettaw il-verita li hafna drabi anki t-tfal stess qeghdin
jghidulna: “Ahna ma rridux ir-rigal jew l-oggett, jiswa kemm jiswa, imma ahna rridu lilkom,
Ma... Pa”.

Hawnhekk nitfa’ 1-harsa tieghi fuq Guzeppi, imma din id-darba lil Guzeppi nipprezentah
bhala ikona tal-Missier. Guzeppi x’jaghtih lil ibnu Gestu? Huwa jaghtih lilu nnifsu, anki meta
ma setax jifhem u gharaf li hemm prezz gholi ta’ din 1-ghotja shiha u inkondizzjonata tieghu
nnifsu lil Gest.. Ma kienx xhih ma’ ibnu Gesti imma nghata ghalih kollu kemm hu.

Il-prezenza tal-genitur

Il-missier tal-parabbola huwa dak li kien dejjem jistenna lill-iben iz-zghir gej lura d-dar. Meta
dan gie f’tieghu u gharaf li ghamel zball li harab minn missieru, ghamel il-kuragg u qam biex
imur lura ghandu, konvint li missieru kien id-dar. L-iben kellu ¢-certezza li 1-missier kien
gieghed hemm ghalih, jistennih b’mod attiv. Inkunu sinciera u nistagsu: jistghu llum uliedna
jghidu b’certezza: “Jien sa mmur id-dar u sa nsib lill-genituri hemm, jew jekk ma nsibx lit-
tnejn insib lil xi hadd minnhom”?

Dawn huma ghazliet li rridu naghmlu. Jekk uliedna ma jsibux il-prezenza tal-missier u tal-
omm fil-familja, allura x’kuncett sa jibgghalhom tal-missier u l-omm? Kif sa jaslu wliedna
biex jaghmlu 1-gabza li tghaddihom mill-missier ta’ din 1-art ghall-Missier etern? M’hemmx
riskju kbir li jekk il-missier fid-dar huwa dejjem assenti, uliedna jistghu jissuspettaw li anki
Alla 1-Missier huwa assenti mill-hajja taghhom? Ghadna naghmlu minn kollox biex ma
nhallux ibejjet f’'mohh u f’qalb uliedna l-hsieb hazin li kif il-missier jew l-omm tant
ghandhom x’jaghmlu illi ghalihom l-iben jew il-bint saru wiehed jew wahda mill-hafna,
allura forsi anki Alla jittratta bl-istess mod lill-bniedem! F’kif nizvolgu I-missjoni taghna ta’
genitur hemm certa pedagogija li ssawwar lill-ohrajn.

Jien konvint li Guzeppi kien dejjem prezenti fil-hajja ta’ Gesu. Flimkien ma’ Marija ta
trobbija lil Gest. Mhux Guzeppi wahdu jew Marija wahidha ghamlet dan, imma t-tnejn
flimkien. U anki f’dan ir-rigward Guzeppi huwa wkoll ikona tal-Missier li ghandu jghinna
naghtu kontenut validu lill-“ministeru” taghna bhala genituri.

Ghajnuna psikologika lit-tfal

[I-missier tal-parabbola certament kellu sens qgawwi u gherf profond f’dik li llum tissejjah ix-
xjenza tal-psikologija, ghaliex xhin ra lil ibnu gej u xhin sema’ li ibnu 1-kbir gieghed jilmenta
huwa hareg ghalihom it-tnejn. Jirrizulta wkoll li waqt li zZ-zghir qaghad jistudja kif sa jaghmel
l-apologija tieghu lil missieru, malli ltaga’ mieghu I-missier beda jghannqu mieghu. L-
imhabba hadet post kull kliem iehor ta’ skuza jew mahfra.

Gheziez genituri, ma nahsibx li nkun nitlob hafna meta nappellalkom, mhux biex tistudjaw il-
psikologija tal-ulied, imma biex tirrispettaw dak li n-natura stess tghallem lill-genituri kif
ghandhom jirrelataw ma’ wliedhom. In-natura stess tghidlek li mhux l-ulied ghandhom
jistennewk tigi lura d-dar, imma li I-genitur ikun jistennihom u jekk hemm bzZonn johrog
ghalihom ukoll! Imbaghad hemm dik I-attitudni tal-genitur li ma ghandux bzonn ta’ hafna
kliem, imma bewsa u tghanniqa ta’ paci li toqtol dak kollu li seta’ jkisser ir-relazzjoni bejn I-
ulied u l-genituri. Alla fdalna f’idejna tezori kbar u jekk ahna ma naghrfux lil uliedna



naghtuhom trobbija tajba u msejsa fuq l-imhabba, ma nistghux naghtu lil uliedna garanzija ta’
futur.

F’din it-trobbija ta’ wliedna nifhem li jista’ jkun hemm kazi fejn il-genituri jkollhom bzonn
ta’ ghajnuna specjalizzata minn psikologi u counsellors. Naf li fl-iskejjel taghna hemm bzonn
kbir 1i wliedna jsibu din 1-ghajnuna, partikularment dawk li ma ghandhomx is-sapport tal-
familja, u proprju ghaliex m’ghandhomx dak li tkellimt fuqu aktar ’il fug huma xi ftit
disturbati. Imma possibbli sejrin nixxahhu li noffru lil uliedna, anki f’dawn l-istituzzjonijiet,
ghajnuna specjalizzata halli nghinuhom jeghlbu dawn il-mumenti tqal u nevitaw li jkollna
persuni disturbati u li jistghu jibqghu hekk? Jien nibza’ li jista’ jkun hemm min jirraguna li
nistghu naghmlu ekonomija f’din 1-ghajnuna necessarja ghal uliedna.

Fil-fatt l-evangelisti jghidulna li, meta Gesu ntilef, Guzeppi u Marija flimkien marru jfittxuh
u xhin sabuh accettawh u haduh maghhom fejn huwa kompla jikber fis-snin, fl-gherf u fil-
grazzja fid-dar, ghall-kenn tal-genituri tieghu. Dan ifisser li Gest kompla jikber fil-process
tal-maturazzjoni psikologika, bil-kura u I-ghajnuna tal-missier u l-omm. Wiehed jittama li
anki fil-familji taghna l-genituri joffru dan il-kontribut u jekk ikun il-kaz isibu min
isostnihom f’dan l-impenn delikat.

Nitlob lil San Guzepp, kap tal-Familja Mqaddsa, biex jiehu taht il-patroc¢inju tieghu 1-familji
taghna, partikularment lill-genituri taghna.



